
Fidoyilik – 
Vatanga xizmat demak!

https:/www.facebook.com/zarnews.uz @zarnews_uz https:/twitter.com/zarnews_uzZ www.zarnews.uz1913-yil aprel oyidan chiqa boshlagan

2023-yil 11-fevral, shanba, 
17 (23.738)-son

Pandu nasihat va 
ma'ruzabozlikdan 

voz kechib, shaxsiy 
ibratga o‘tish vaqti 
keldi. Faqat yurak 
betlab, bu ezgu 

ishni boshlaydiganlar 
topilishi kerak

KUN
H IKMATI

Samarqand shahri-
da “International 
Travel Bazaar 2023” 
Samarqand turizm 
forumi boshlandi. 

O‘zbekiston Respublikasi 
Madaniyat va turizm vazirli-
gi ko‘magida tashkil etilgan 
mazkur tadbir Markaziy Osiyoda 
sayohat tajribasini shakllanti-
ruvchilar va turizm xizmatlarini 
sotuvchilar uchun yil tadbiri 
hisoblanadi. Ikkinchi marta 
o‘tkazilayotgan forumning bu 
yilgisi turizm sohasida xalqaro 
rivojlanish, hamkorlik va yangi 
yechimlarni izlashga qaratilgan.

Unda AQSh, Isroil, Ger-
maniya, Rossiya, Qozog‘is-
ton, Qirg‘iziston, Tojikiston 
va boshqa davlatlar hamda 
mamlakatimizdagi sayyohlik 
sohasi vakillari, turoperator 
va gid-tarjimonlar ishtirok 
etmoqda. 

Forumning ochilish maro-
simida Madaniyat va turizm 
vazirining birinchi o‘rinbosari 
Ulug‘bek Azamov, Samarqa-
nd viloyati hokimi o‘rinbosari 

Rustam Qobilov, Samarqand 
davlat chet tillar instituti rektori 
Ilhomjon To‘xtasinov mazkur 
tadbirning ahamiyati va undan 
kutilayotgan natijalar, yurtimiz-
da sohani rivojlantirish borasi-
da amalga oshirilayotgan 
ishlar haqida so‘z yuritdi.

Ikki kunlik anjuman va 
sayyohlik ob’yektlariga sayo-
hat, tanishuvlar davomida 
ishtirokchilar gid-tarjimon-
lar faoliyatining o‘ziga xos 
tomonlari, turizm biznesida 
xodimga motivatsiya berish 
va qo‘nimsizlikning oldini 
olish, brendlar va hududlarni 
ekspeditsion formatda targ‘ib 
qilish, turizmda ta’lim, sha-
harni birinchi raqamli turistik 
hududga aylantirish va boshqa 
mavzular yuzasidan o‘zaro fikr 
almashadi.

Shuningdek, turoperator-
lar va gidlar, restavratorlar, 
mehmonxonachilar va turizm 
bilan bog‘liq korxonalar, ijodiy 
industriya va davlat sektori 
vakillari bilan sayohat tenden-
siyalari mavzusida suhbatlar 
tashkil etiladi.

Ayni kunlarda butun xalqimiz 
2022–2026-yillarga mo‘ljallangan 
Yangi O‘zbekistonning taraqqiyot 
strategiyasini “Insonga e’tibor va 
sifatli ta’lim yili”da amalga os-
hirishga oid Davlat dasturi loyihasi-
da faol ishtirok etmoqda. 

Gap shundaki, Prezidentimizning 
bu haqdagi farmoni hamda Davlat 
dasturi loyihasi normativ-huquqiy 
hujjatlar loyihalari muhokamasi por-
talida (https://regulation.gov.uz/) 
joylashtirilishi natijasida yurtdosh-
larimiz 7 ta ustuvor yo‘nalish, 100 
ta maqsad va 309 ta banddan 
iborat dastur loyihasi yuzasidan 
o‘z takliflarini bildirish imkoni-
yatiga ega bo‘ldi. 

Yodingizda bo‘lsa, dav-
latimiz rahbari 2022-yil 
20-dekabrda Oliy Majlis va 
xalqimizga Murojaatnomasida 
2023-yilga “Insonga e’tibor va 
sifatli ta’lim yili” deb nom berishni taklif etgan va ushbu yilda 
amalga oshirilishi lozim bo‘lgan vazifalarga alohida e’tibor 
qaratgan edi. 

Albatta, bunda eng avvalo, aholining hayot darajasini 
yanada yuksaltirish, ta’lim sifatini ilg‘or jahon standartlariga 
muvofiqlashtirish, barqaror iqtisodiy o‘sishga erishish hamda 
kambag‘allikni qisqartirish asosiy diqqat-e’tibordagi mas-
alalardir. 

Shundan kelib chiqib, dastur loyihasida: 
inson qadrini yuksaltirish va erkin fuqarolik jamiyatini 

yanada rivojlantirish orqali xalqparvar davlat barpo etish;
mamlakatimizda adolat va qonun ustuvorligi tamoyillarini 

taraqqiyotning eng asosiy va zarur shartiga aylantirish;
milliy iqtisodiyotni jadal rivojlantirish va yuqori o‘sish 

sur’atlarini ta’minlash;
adolatli ijtimoiy siyosat yuritish, inson kapitalini rivojlantir-

ish;
ma’naviy taraqqiyotni ta’minlash va sohani yangi bosqich-

ga olib chiqish;
milliy manfaatlardan kelib chiqqan holda umumbashariy 

muammolarga yondashish;
mamlakatimiz xavfsizligi va mudofaa salohiyatini kuchay-

tirish, ochiq, pragmatik va faol tashqi siyosat olib borish 
yo‘nalishlarida yil davomida amalga oshirilishi lozim bo‘lgan 
vazifalar belgilanmoqda. 

Xo‘sh, ushbu vazifalar nimalardan iborat? 
Avvalo, xalqimizning og‘irini yengil qilish, yanada qulay-

liklar yaratish va xarajatlarini tejash maqsadida, 2023-yil 
1-iyuldan boshlab barcha davlat organlari va tashkilotlarida 
“Aholi va tadbirkorlarga servis sifatini oshirish” chora-tadbir-
lari belgilanayotganini alohida aytish zarur. Davlat organlari 
va tashkilotlari tomonidan an’anaviy tarzda ko‘rsatiladigan 
qo‘shimcha 200 ta davlat xizmatlarini Davlat xizmatlari 
markazlari hamda Yagona interaktiv davlat xizmatlari portali 
orqali ko‘rsatish yo‘lga qo‘yiladi. Shu tarzda elektron shaklda 
ko‘rsatiladigan davlat xizmatlari 73 foizga yetkaziladi. 

Loyihaga ko‘ra, idoralararo elektron ma’lumotlar almash-
inuvi asosida fuqarolar kasalligining og‘irligi va uning asorat-
laridan kelib chiqib, ularning ishtirokisiz nogironlik belgilanadi. 

Yo‘l harakati xavfsizligini ta’minlash sohasi “shahar 
avtomobillar emas, balki piyodalar uchun” g‘oyasi asosida 
isloh qilinadi. Unga ko‘ra, joriy yil 1-iyundan respublikaning 
barcha aholi punktlarida transport vositalari harakatlanish 
tezligini soatiga 70 kilometrdan 60 kilometrga tushirish 
taklif etilmoqda.

Mazkur masala bugungi kunda juda dolzarb bo‘lib, aholi, 
ayniqsa, bolalar xavfsizligi yo‘lida bunday qarorga kelish 
o‘rinli hisoblanadi. Aslida bugungi kunda yurtimizning ko‘plab 
hududlarida, jumladan, Samarqand viloyatida ham o‘ndan 
ortiq ko‘chada mazkur tartib asosida transport vositalarining 
eng yuqori tezligi 60 kilometrga pasaytirilgan.

Loyihada aholining elektr energiyasiga bo‘lgan talabi-
ni qondirish uchun yangi generasiya quvvatlarini yaratish 
bo‘yicha belgilagan chora-tadbirlar viloyatimizga ham te-
gishli bo‘lib, unga ko‘ra, Samarqandda Birlashgan Arab 
Amirliklarining “Masdar” kompaniyasi bilan hamkorlikda 
umumiy quvvati 440 MVtga teng quyosh fotoelektr stansiyasi-
ni qurish ko‘zda tutilgan. Quyosh va shamol elektr stansiyalari 
hisobidan qo‘shimcha elektr ishlab chiqarish orqali xonadon-
larga beriladigan elektr energiyasini 50 foizga ko‘paytirish 
rejalashtirilmoqda. Shuningdek, “Total Energies” kompani-
yalar guruhi bilan ham muqobil energiya manbalariga inves-
titsiya kiritish bo‘yicha muzokaralar olib borilmoqda. Bular 

ham albatta, xalqimiz turmush darajasini oshirishga 
xizmat qiladi.

Qolaversa, loyihada joriy yilda yurtimizda turizm 
xizmatlari eksportini 2 milliard dollarga yetkazish 
vazifasi qo‘yilgan. Bu borada ham ayni paytda 
mamlakatimizda, xususan, viloyatimizda keng 

ko‘lamli ishlar amalga oshirilmoqda. Davlatimiz 
rahbarining tegishli qarorida “Samarqand – 

Yangi O‘zbekistonning turizm darvoza-
si” targ‘ibot kampaniyasini o‘tkazish 
belgilangan. Shu maqsadda Samar-
qand shahrida “Aviation & Logis-
tics Forum” II xalqaro aviatsiya 
forumi tashkil etiladi. Joriy yilda 
Samarqand jahon turizm tashkilo-
tining navbatdagi yig‘ilishiga ham 
mezbonlik qiladi, umuman, bu 
yerda yil davomida yigirmadan 
ortiq xalqaro forum va anjuman-
lar o‘tkaziladi. Yangidan bunyod 
etilayotgan Imom Buxoriy maj-
muasi ham shu yilda foydala-
nishga topshirilib, sayyohlarni 
qabul qila boshlashini mamnuni-

yat bilan ta’kidlamoqchimiz. Yangi turizm ko‘chalari, turizm 
qishloqlari barpo qilinadi va shunga mos ravishda infratuzilma 
yaratiladi, xizmat ko‘rsatish yo‘lga qo‘yiladi. 

Bularning barchasi Samarqandning turistik salohiyatini 
oshi rish, qadimiy kentga keladigan sayyohlar oqimini ko‘pay-
tirishda, shaharni dunyo taniydigan megapolisga, xalqaro 
turizm va biznes markaziga aylantirishda ayni muddaodir. 

Shuningdek, loyihada Samarqand shahrini alohida 
ma’muriy-hududiy birlik sifatida respublika bo‘ysunuviga 
o‘tkazish chora-tadbirlari belgilangan. Davlatimiz rahbarining 
Murojaatnomada ilgari surgan mazkur tashabbusi, nafaqat, 
viloyatimiz va Samarqand shahri aholisi tomonidan, balki 
butun xalqimiz tomonidan qo‘llab-quvvatlanmoqda. Qadimiy 
shaharga bunday maqom berilishi uning dunyodagi nufuzini 
oshirish bilan birga, yanada taraqqiy etishiga zamin yaratadi.

Adolatli ijtimoiy siyosat yuritish, inson kapitalini rivojlan-
tirish – bu yilgi davlat dasturining asosiy yo‘nalishlaridan 
biri hisoblanadi. Loyihaga binoan, yil davomida ishsiz va 
ish qidirayotgan shaxslarning 160 ming nafari o‘zi istagan 
kasblarga o‘qitiladi, 14 ming nafarining kasbiy malaka dara-
jasi tasdiqlanadi. Ayni chog‘da og‘ir ijtimoiy ahvolga tushib 
qolgan 75 ming nafar ishsiz xotin-qiz davlat hisobidan mehnat 
bozorida talab yuqori bo‘lgan kasb-hunarlarga o‘qitiladi. Bu 
borada viloyatimizda ham rejalar ishlab chiqilib, amaliy ishlar 
boshlab yuborildi. Samarqand shahridagi monomarkaz ham-
da tuman, shaharlardagi kasb-hunarga o‘qitish markazlarida 
ishsiz fuqarolar yigirmadan ziyod kasb-hunarga o‘qitilmoqda.

Joriy yilda farzandlarimizning sifatli ta’lim-tarbiya oli-
shi ham asosiy e’tibordagi masalalardan biriga aylanadi. 
Jumladan, bolalarni maktabgacha ta’lim bilan qamrab olish 
ko‘lamini oshirish orqali qamrovni 92 foizga yetkazish ko‘zda 
tutilgan. Shu maqsadda maktabgacha ta’limning muqobil 
shakllari joriy etiladi. “Namunaviy maktab” loyihalari ijroga 
qaratilib, yangi maktablar qurish, rekonstruksiya qilish ishlari 
ko‘lami yanada kengayadi. 

Bunday ezgu sa’y-harakatlar oliy ta’lim tizimida ham amal-
ga oshirilib, viloyatdagi universitet va institutlarda yangi o‘quv 
binolari va laboratoriyalar bunyod etiladi. O‘nga yaqin talaba-
lar turarjoylari quriladi. 

Loyihada milliy madaniyatimiz va san’atimizni keng targ‘ib 
qilishga qaratilgan xalqaro madaniy tadbirlarni o‘tkazish 
yuzasidan ham qator vazifalar belgilangan. Jumladan, pan-
demiya sababli to‘xtab qolgan “Sharq taronalari” xalqaro 
musiqa festivalini joriy yilda o‘tkazish rejalashtirilgan. 

Umuman, hujjat loyihasida sanoat, qishloq xo‘jaligi, xizmat 
ko‘rsatish va servis sohalarini rivojlantirish, mahallalar infra-
tuzilmasini yaxshilash, aholiga ko‘rsatilayotgan tibbiy xizmat 
sifatini oshirish, energiya resurslaridan samarali foydalanish, 
ekologik muammolarning oldini olish, “yashil” texnologiyalar-
ni keng qo‘llash va boshqa sohalarga doir chora-tadbirlar 
yil dasturi asosini tashkil etib, mamlakatimizda “Inson qadri 
uchun” tamoyili hayotda o‘z ifodasini topishi uchun dasturila-
malga aylanadi. 

Shu o‘rinda aytish kerakki, muhokama davomida bildiril-
adigan takliflar, albatta, inobatga olinadi. Ana shunda davlat 
dasturi biz kutgandek xalqchil va mukammal hujjatga ayla-
nadi. Zero, asosiy maqsad inson qadrini ulug‘lashdan 
iboratdir. Shu ma’noda, barcha yurtdoshlarimiz, jumladan, 
samarqandliklarni muhokamalar jarayonida yanada faol 
bo‘lishga chaqiramiz. 

Erkinjon TURDIMOV,
viloyat hokimi,

Oliy Majlis Senati a’zosi.

ASOSIY MAQSAD – 
INSON QADRINI 
YUKSALTIRISH 

Samarqandda she’riyat mulkining sultoni 
Alisher Navoiy tavalludining 582 yilligi keng 
nishonlandi. Kecha shahardagi shoir nomi 
bilan ataluvchi markaziy istirohat bog‘i 
ertalabdan davlat va jamoat tashkilotlari 
vakillari, professor-o‘qituvchilar, yozuvchi-
lar, shoirlar, talaba va o‘quvchilar bilan 
gavjum bo‘ldi.

Bog‘ markazida o‘rnatilgan Alisher Navoiy haykali poy-
ida o‘tkazilgan tadbirda buyuk bobokalonimizning hayoti, 
boy madaniy merosi va bugungi kunda yoshlar tarbiyasi-
dagi o‘rni xususida fikr yuritildi. 

O‘zbekiston Yozuvchilar uyushmasi a’zolari F.Toshev, 
X.Bobomurodova, Samarqand davlat universiteti profes-

sori E.Musurmonov buyuk mutafakkir ijodiy merosi haqida 
so‘z yuritdi.

- Hazrat bir muddat bo‘lsa-da, Samarqandda yashab, 
ijod qilgani bizga faxr bag‘ishlaydi, - deydi Samarqand 
iqtisodiyot va servis instituti prorektori Azizjon Berdimur-
odov. – Shuningdek, Navoiy asarlari nafaqat bizning, 
balki butun dunyo xalqlarining bebaho ma’naviy merosiga 
aylangani quvonarlidir. 

Tadbirda Navoiy g‘azal va ruboiylaridan namunalar 
o‘qildi. Hazrat Navoiy Samarqandda yashagan vaqtdagi 
voqealar aks ettirilgan sahna ko‘rinishi namoyish etildi. 
Shoir haykali poyiga gullar qo‘yildi. Tadbir Samarqand 
shahridagi Konsert zalida badiiy kecha bilan davom etdi.

Zulxumor ASHUROVA,
Baxtiyor MUSTANOV (surat).

NAVOIY MEROSI – INSONIYAT BOYLIGI

Samarqand davlat tibbiyot universitetida Alisher Navoiy tavalludining 582 yilligiga bag‘ishlab tibbiy pedagogika, oliy 
hamshiralik ishi va xalq tabobati fakultetlari tomonidan adabiy kecha uyushtirildi. 

Nurali OCHILOV, 
fakultet dekani o‘rinbosari.

“Mahalliy davlat hokimiyati to‘g‘risida”gi 
O‘zbekiston Respublikasi Qonunining 17-mod-
dasiga asosan QAROR QILAMAN:

1. Xalq deputatlari viloyat Kengashining 
oltinchi chaqiriq sakson birinchi sessiyasi 
2023-yil 17-fevral kuni soat 10:00 da 
chaqirilsin.

2. Sessiya kun tartibiga quyidagi masalalar 
kiritilsin:

- viloyat prokurori J.Hatamovning viloyat 
prokuratura organlari tomonidan 2022-yil-
ning II yarim yilligida amalga oshirilgan ishlar 
yuzasidan hisoboti haqida;

- viloyat ichki ishlar boshqarmasi boshlig‘i 
R.Mamatovning 2022-yil davomida viloyat-
da jinoyatchilikning barvaqt oldini olish va 
huquqbuzarlikka qarshi kurashish borasi-
da olib borilgan ishlar yuzasidan hisoboti 
to‘g‘risida;

- viloyatda 2022-yilda norma ijodkorli-
gi hamda huquqni qo‘llash amaliyoti holati 
yuzasidan viloyat adliya boshqarmasi boshlig‘i 
S.Nuriyevning axboroti to‘g‘risida;

- viloyat moliyaviy nazorat boshqarmasi 
boshlig‘i A.Xatamovning boshqarma tomonidan 
viloyatda 2022-yilda budjet intizomini ta‘min-
lash borasida amalga oshirilgan ishlar yuzasi-
dan hisoboti to‘g‘risida;

- viloyat mahalliy budjetining qo‘shimcha 
manbalaridan foydalanish to‘g‘risida;

- davlat va jamoat ehtiyojlari uchun yer 
uchastkasining olib qo‘yilishiga ruxsat berish 
to‘g‘risida;

- viloyat hokimining ayrim qarorlarini tas-
diqlash to‘g‘risida;

- tashkiliy masala.

Viloyat hokimi              E.TURDIMOV

2023-yil 10-fevral

Samarqand viloyati hokimining QARORI

Xalq deputatlari 
viloyat Kengashining 
oltinchi chaqiriq 
sakson birinchi 
sessiyasini 
chaqirish to‘g‘risida



2 Dolzarb mavzu 2023-yil 11-fevral, 
shanba

DAVLAT 
XIZMATCHISI

Shokir SULTONOV, 
viloyat xalq ta’limi boshqarmasi 
boshlig‘i:
- Bugun mamlakatimizda ta’lim sohasini 

rivojlantirish, o‘quvchilarning bilim olishlari 
uchun barcha shart- sharoit yaratish borasida 
salmoqli ishlar amalga oshirilmoqda. 

Joriy yilning “Insonga e’tibor va sifatli 
ta’lim yili” deb nomlanishi ta’lim sohasidagi 
islohotlarning mantiqiy davomi deb o‘ylayman. 
Endilikda o‘qituvchi o‘z ustida muntazam ishlab, 
amalga oshirilayotgan islohotlarga “labbay”, 
deya javob berishi kerak.

O‘quvchilarga sifatli ta’lim-tarbiya berish 
borasida maktablarda sog‘lom ijodiy muhitni 
yaratish, ishni to‘g‘ri va oqilona tashkil etish 
birinchi galda maktab direktorlariga bog‘liq. 
Shu bois maktab rahbarlari o‘zining ish uslubi-
ni muntazam ravishda tanqidiy tahlil qilib, yo‘l 
qo‘ygan kamchiliklaridan to‘g‘ri xulosa chiqar-
gan holda kelgusidagi faoliyatini belgilab olishi 
zarur.

Butun umrini shu ishga bag‘ishlagan, 
fidoyilik ko‘rsatib ishlayotgan o‘qituvchilarimiz 
ham ko‘p. Shuni unutmasligimiz kerakki, bugun 
sinfda dars berib chiqqan har bir o‘qituvchi 
“Men darsda o‘z ko‘zlagan maqsadimga erisha 
oldimmi? Kelajak egalari bo‘lmish yoshlar 
taqdiriga xiyonat qilmadimmi?”, deya o‘ziga 
savol berishi shart.

Saodat MAMATOVA, 
Samarqand shahar 24-umumiy o‘rta 
ta’lim maktabining oliy toifali ona tili 
va adabiyot fani o‘qituvchisi, 
xalq ta’limi a’lochisi:
- Men o‘z tajribamdan kelib chiqib, ta’lim 

sifatini oshirish uchun barcha maktablarda 
ixtisoslashtirilgan sinflarni 5-sinfdan boshlab 
ochishni taklif qilardim. Bunda o‘quvchilar 
o‘zlari qiziqqan sohaga tegishli o‘quv fanlarini 
chuqurroq o‘zlashtiradilar.

Maktab o‘quvchilari o‘rtasida tashkil etiladi-

gan ko‘rik-tanlovlar uchun (fan olimpiadalaridan 
tashqari) o‘qituvchilar mas’ulligidan butkul voz 
kechish vaqti keldi. Shunday yo‘l tutilsa, fan 
o‘qituvchisi sifatli dars berishga o‘zini to‘la sa-
farbar eta oladi. Ko‘rik-tanlovlar yoki tadbirlarni 
o‘tkazishga sarflaydigan vaqtni sifatli dars 
uchun tayyorgarlikka yo‘naltiradi. 

Pedagogik kadrlar salohiyatini oshirish 
hamda malakali mutaxassislar tarkibini rivojlant-
irish maqsadida maktablarda o‘quv jarayonlarini 
5 kunlik tizimga o‘tkazish lozim. Qolgan bir 
kun pedagog xodimlarni imtihondan o‘tkazish, 
klaster darslar tashkil etish va shu asosda 
yuqori natija ko‘rsatgan xodimlarni moddiy 
rag‘batlantirish yo‘li bilan pedagoglar o‘rtasi-

da sog‘lom raqobatni yo‘lga qo‘yish nazarda 
tutilsa, maqsadga muvofiq bo‘ladi. Hafta-
ning  shanba  kuni ichki  turizmni  rivojlantirish  
uchun  tarixiy  shaharlarga  sayohatlar  tashkil  
etish va shu orqali o‘quvchilarda tariximizga 
qiziqishni oshirish kerak.

Shuningdek, barcha maktablarda hozirga-
cha muammo bo‘lib kelayotgan omillardan biri 
- moddiy-texnik bazani tubdan yangilash lozim. 
Yaxshi ta’minlangan sharoitda o‘quvchilarning 
fanlarga bo‘lgan qiziqishi va bilim sifati oshadi. 

Har bir maktabda oliy o‘quv yurtlarini 
tamomlab kelgan yosh o‘qituvchilar tajribali, 
mahoratli ustozlarga biriktirilishi va ularga mak-
tab ma’muriyati tomonidan imkoniyat yaratilishi 
kerak. Bunda o‘qituvchilar salohiyati oshishiga 
zamin yaratiladi.

Bundan tashqari, umumta’lim maktablari-
da dars berayotgan o‘qituvchilarning malaka 
oshirish institutlaridagi o‘quv kurslarini jahon 
standartlari asosida tubdan isloh qilish zamon 
talabiga aylanmoqda. 

Maktablarda har chorakda pedagog-o‘qituv-
chi va o‘quvchilar o‘rtasida (o‘qituvchi va 
o‘quvchilarning qiziqishidan kelib chiqib, bilim 
saviyasini aniqlash va faoliyatiga doir) anonim 
so‘rovnomalar o‘tkazish lozim. Chunki bolalar 
yolg‘on gapirmaydi, o‘qituvchiga asl bahoni 
o‘quvchilar beradi. Anonim so‘rovnoma orqali 
maktabdagi vaziyat borasida aniq ma’lumotga 
ega bo‘lish, nomiga maktabga kelib ketadigan 
o‘qituvchilardan voz kechish mumkin.

Ota-onalarning farzand ta’lim-tarbiyasi 
borasidagi javobgarligini oshirish ham muhim 
masalalardan biridir. Qachonki, ota-onalar o‘z 
farzandlari uchun mas’ullikni his etsalar, ular-
ning taqdiriga qiziqsalar, farzandining maktab-
da qanday o‘qiyotganini nazorat qilib boradi. 
Ota-ona nazoratidagi farzand tabiiyki darslarni 
mas’uliyat bilan bajaradi. 

Tajribada shu narsa kuzatilyaptiki, ota-ona-
si chet elga ketgan bolalar maktabda yaxshi 
o‘qimaydi. Gohida a’lo baholarga o‘qiydigan 
bolalar ham ota-onasi chet elga ketgach, 

o‘qimay qo‘yadi. Sababi, ularga 
avvalgidek e’tibor va nazorat 
bo‘lmaydi. Shuning uchun ham 
chet elga ishlash uchun keta-
yotgan ota-onalar farzandlarin-
ing qarovchilari rasmiy tartibda 
tasdiqlanishi kerak. Shunda u 
qaramog‘idagi o‘quvchilar uchun 
to‘la javobgarlikni his etadi.

Shuningdek, maktablarda 
qo‘riqlash xizmatini (qo‘riqlash 
agentligi yoki ichki ishlar xo-
dimlari vakillaridan) shakllantirish 
lozim. Bunda xulqida muammosi 
bo‘lgan o‘quvchilar darslarga 
xalal berishining oldi olinadi va 
begona shaxslarning maktabga 
kirib chiqishi nazoratga olinadi. 

Shodiyor PO‘LATOV, 
Urgut tumanidagi 65-maktabning oliy 
toifali ona tili va adabiyot fani 
o‘qituvchisi, xalq ta’limi a’lochisi: 
- Ta’lim sifatini oshirish haqida gap ket-

ganda, aksariyat hollarda o‘qituvchining bilimi, 
pedagogik salohiyatini amalda sifatli va sama-
rali qo‘llay olishi tushuniladi. Albatta, keyingi 
paytlarda ta’lim tizimi, xususan, umumiy o‘rta 
ta’lim sohasida ham ta’lim sifatini oshirish 
borasida bir qator yangiliklar amaliyotga tatbiq 
etildi. Jumladan, Kundalik.com – o‘quvchilar 
bilimini baholash elektron tizimi, darsliklarning 
yangi avlodini mazkur yangiliklardan deb hisob-
laymiz. Kundalik.com tizimining joriy etilishi 

o‘qituvchilarning zamonaviy axborot-kommu-
nikatsiya texnologiyalaridan samarali foyda-
lanish ko‘nikmalarini shakllantirish bilan birga, 
har bir o‘qituvchida jamoada ishlash, ishga, 
garchi u jurnal to‘ldirishdek oddiy vazifa bo‘lsa 
ham, mas’uliyat bilan qarashni talab etadi. 
Quvonar lisi, endi biror bir pedagogik jamoada 
ishlayotgan o‘qituvchi o‘zini shu jamoaning 
teng huquqli bir bo‘lagi, ajralmas qismi sifatida 
kashf eta boshladi. Zero, Kundalik.com shun-
day tizimki, unda har bir jamoa a’zosi yakdil, 
baham jihat bo‘lib ishlamas ekan, kutilgan nati-
jaga erishib bo‘lmaydi. 

Yangi avlod darsliklarining amaliyotga joriy 
etilishi o‘quvchilarimizning jahon ta’lim anda-
zalariga muvofiq ta’lim olishlari uchun dastlabki 
qadam bo‘ldi. Darsliklar shunday tuzilganki, 
undagi har bir mavzuda o‘quvchilarning o‘qib 
tushunish, tinglab tushunish, o‘qish va yozish 
ko‘nikmalarining har birini shakllantirishga doir 
topshiriqlar o‘z o‘rnini topgan. Albatta, dars-
liklarning ayrim topshiriqlarini bajarish nafaqat 
o‘quvchidan, balki o‘qituvchidan katta mas’uli-
yat talab qiladi. Natijada o‘qituvchida o‘z 
ustida ishlash majburiyati paydo bo‘ladi. 
Afsuski, aynan mana shu majburiyat sa-
babli hamkasblarim orasida yangi avlod 
darsliklari haqidagi turli xil fikrlar bildi-
rilib, muhokamalar haligacha ijtimoiy 
tarmoqlarning telegram guruhlarida 
aylanib yuribdi. 

Ona tili mutaxassisi sifatida 
aytishim mumkinki, oldingi dars-
liklarda mavzu bo‘yicha gramma-
tik qoida berilib, qoida o‘quv-
chilarga tushuntirilgach, uni 
mustahkamlash uchun mashqlar 
bajartirilardi. Bunda o‘quv-
chining ijodiy (nimagadir shu 
so‘z lug‘at boyligimizda bo‘la 
turib, inglizcha kreativ so‘zi-
ni qo‘llash urfga aylanyapti) 
fikrlashiga imkon berilaver-
masdi. Yangi darsliklarda esa 
bunday emas: berilgan matn 
yuqorida keltirilgan to‘rtta 
ko‘nikma asosida tahlil qilina-
di, ya’ni mavzuni o‘quvchiga 
yetkazishda birgina qolip-
danmas, o‘qituvchi o‘z bilimi, 
salohiyati darajasida xohlagan 
usuldan foydalanishi mumkin. 
Asosiysi, o‘quvchilarning ijodiy 
fikrlashlariga keng yo‘l ochib 
berilgan. 

Tajribamdan kelib chiqib ayta 
olamanki, mavzu bo‘yicha darsda 
muammoli vaziyat yaratib, uni hal 
qilishda o‘quvchilarga imkon, ya’ni 
erkinlik berilsa, ular siz kutganin-
gizdan ham a’lo fikrlarni, xulosalarni 
bera oladi. Yangi avlod darsliklari haqida 
hamkasblar bilan suhbatlashib qol-
ganimizda, ba’zan “Yangi darslikda biror 
grammatik qoida yo‘q, grammatikasiz tilni 
o‘rganib bo‘lmaydi”, “Hatto mashqlar ham 
aniq berilmagan, har xil belgilar qo‘yib tashlan-
gan”, degan e’tirozlarni ham eshitib qolamiz. 
Mayli, siz ta’lim berayotgan o‘quvchi grammatik 
qoidani bilmasa ham, tom ma’noda savodx-
on bo‘lib, o‘z fikrini ham yozma, ham og‘zaki 
ravishda mustaqil, ravon bayon qiladigan bo‘lib 
yetishsa, yutug‘ingiz shu bo‘ladi. Grammatik 
qoidani yodlab olgan chalasavodlardan ko‘ra, 
qoidani bilmasa ham, har qanday xabarni, hatto 
telegram va qo‘l telefonlaridagi SMS-xabarlar-
ni bexato yoza oladigan (afsuski, eng og‘riqli 
muammo ham shu), o‘z fikrini har qanday 
vaziyat va sharoitda ravon va mantiqli bayon 
qila oladigan shogirdlaringiz nafaqat sizning, 
balki jamiyatimizning yutug‘i bo‘ladi. 6 va 7-sinf 
darsliklarida topshiriqlarning raqam bilan emas, 
shartli belgilar bilan berilishi esa o‘quvchilar-
da belgilar asosida harakat qilish, infografika 
(rasmli ma’lumot)larni to‘g‘ri o‘qish va talqin 
qilish ko‘nikmasini shakllantiradi. Ko‘rinib turib-
diki, yangi avlod darsliklari o‘qituvchilardan ham 
o‘z ustida ishlashni talab qiladi.

Murojaatnomada Yurtboshimiz o‘qitu-
vchilarning maqomini, ularning sha’ni va qa-
dr-qimmatini himoya qilishni Konstitutsiyada 
alohida belgilash zarurligini ta’kidladi. Menim-
cha, hukumatimiz tomonidan ancha oldin 
umumxalq muhokamasidan o‘tib, qayerdadir 
qolib ketgan “Pedagog maqomi” to‘g‘risidagi 
Qonunni qabul qilishni kun tartibiga qo‘yish 
fursati yetdi. Aks holda, ijtimoiy tarmoqlarda 
keng muhokamalarga sabab bo‘lgan Angren 

shahar prokurorining o‘qituvchilarga qilgan 
iddaosi kabi holatlar yana davom etaveradi. 
Bu kabi hodisalarning kelib chiqmasligi uchun 
o‘qituvchi daxlsizligiga huquqiy maqom berish 
zarur. Chunki, o‘qituvchi shaxs kamolotida 
ota-ona bilan teng, hatto birmuncha balandda 
turadi. 

To‘g‘ri, ayni ta’lim sohasidagi muammolar-
dan ham ko‘z yumib bo‘lmaydi, jumladan, Kun-
dalik.com tizimi to‘laqonli ishlashi uchun elektr 
energiyasi va internet aloqasi muntazam yo‘lga 
qo‘yilgan bo‘lishi kerak. Yanvar oyidagi anom-
al sovuq maktablarning qishga qay darajada 
tayyorligini ko‘rsatib qo‘ydi. Bundan tegishli 
xulosa chiqarish zarur.

Ta’lim sifatini oshirishda ta’lim sharoitini 
ham esdan chiqarmaslik zarur. Aksariyat hol-
larda ana shu narsaga uncha e’tibor berilmaydi 
negadir. Chet el ta’limini, xususan, Finlandiya 
ta’lim tizimini amaliyotga joriy qilish masalasida 
ommaviy axborot vositalarida, ijtimoiy tar-
moqlarda ko‘p gapirilyapti. Lekin ayrim 
ijtimoiy tarmoq kanallaridagina 
Finlandiyadagi ta’lim sharoiti, 
jumladan, fin o‘qituvchi-
lari uchun yaratilgan 
sharoitlar haqida 
ma’lumotlar berib 
borilyapti. 
Menimcha, 
bu haqda 
ham 

o‘ylab 
ko‘rish 
kerak. 
Maktabda 
direktor bo‘lib 
ishlaydigan bir 
kursdoshim yaqinda 
uchrashganimizda aytib 
qoldi: maktabga o‘tgan bir 
yilda falon marta tekshiruvchilar 
keldi, afsuski hammasi chiqindixo-
na, obodonchilik, SanPIN, davomat va 
jihozlarning saqlanishini tekshirishdi. Birontasi 
qanday ta’lim berilayotgani, qaysi o‘qituvchi 
qanday yutuqqa erishganligi bilan qiziqmadi. 
Ko‘rinib turibdiki, maktab boshqaruvida ham 
muammolar talaygina.

Har bir rahbar, o‘qituvchi, boringki, har 
bir oilada muqaddas kitoblar qatorida Yusuf 
Xos Hojibning “Qutadg‘u bilig”, Kaykovusning 
“Qobusnoma”si bo‘lishi, oila davrasida haftan-
ing ma’lum bir kunida o‘qilishi va muhokama 
qilinishi kerak. Zero, ularda jamiyat a’zolarining 
burch va majburiyatlari sodda va ta’sirchan 
yo‘sinda o‘z ifodasini topgan. Milliy o‘zligimizni 
anglash borasida hammamiz birday harakat 
qilishimiz lozim.

MAKTABLARDA TA’LIM 
SIFATINI OSHIRISH UCHUN 
NIMA QILISH KERAK?

Davlat fuqarolik xizmatining sama-
rali faoliyat yuritishi avvalambor, uni 
harakatga keltirib turgan insonlar-
ga bevosita bog‘liq. Lekin ba’zida 
davlat fuqarolik xizmatchilarini tan-
lash, tayyorlash, o‘qitish, ularning 
malakasini oshirish va motivatsiya 
berish tizimli ravishda yo‘lga qo‘yil-
maganligi, davlat xizmatchilarining 
yetarli tarzda kompetentli emasligi 
sababli bugungi kunda ijro organlar-
ida oqsoqliklar yuzaga kelmoqda.

Davlat fuqarolik xizmatchisining kom-
petentligi qanday oshiriladi? Albatta, ularni 
o‘qitish, tayyorlash va malakasini oshirish 
orqali amalga oshiriladi. O‘zbekiston Respub-
likasining “Davlat fuqarolik xizmati to‘g‘risi-
da”gi qonunining bir nechta moddalarida 

davlat fuqarolik xizmatchilarining kasbiy kompeten-
siyalarini rivojlantirish, shu jumladan, malaka oshirishi 

yuzasidan normalar belgilangan.
O‘zbekiston Respublikasi Prezidenti huzuridagi Davlat 

xizmatini rivojlantirish agentligi tashabbusi bilan 2022-yil davomida 
Samarqand viloyati bo‘yicha 5260 nafar davlat fuqarolik xizmatchi-

larining an’anaviy va masofaviy shaklda malakasi oshirildi. Bu 
viloyat bo‘yicha jami davlat fuqarolik xizmatchilarining 60 

foizini tashkil etmoqda. 
Jumladan, yil davomida 512 nafar o‘rta va quyi 

bo‘g‘in rahbarlari Prezident huzuridagi Davlat bosh-
qaruv akademiyasi Samarqand hududiy filialida 60 

soatlik malaka oshirish kurslarida bilim, malaka 
va ko‘nikmalarini rivojlantirishga erishdi. Ushbu 

ko‘rsatkich viloyatdagi jami rahbarlarning 56 
foizini tashkil etadi. 

2023-yil yanvar oyidan boshlab tuman (sha-
har) hokimlari o‘rinbosarlarining mutaxassislari 

uchun o‘z sohaviy yo‘nalishlari bo‘yicha qisqa 
muddatli malaka oshirish kurslari tashkil 

etildi. Ushbu o‘quv kurslarida tinglovchilarga 
nazariy va amaliy bilimlar uyg‘unlashgan 

holda o‘rgatilib, ularning davlat organi 
vakolatlarini lozim darajada amalga oshiri-

shi uchun zarur bo‘lgan bilim, malaka va 
ko‘nikmalari rivojlantirilmoqda.

An’anaviy malaka oshirish kurslari-
dan tashqari, Agentlik tashabbusi bilan 
2022-yildan e’tiboran Bosh ilmiy metodik 
markazning masofaviy malaka oshirish 
platformasi (BIMM) orqali 50 soatlik 
o‘quv kurslari tashkil etildi. O‘tgan yil 
mazkur masofaviy malaka oshirish kurs-
larida viloyat bo‘yicha 4748 nafar davlat 
fuqarolik xizmatchisi malaka oshirdi. 
Jumladan, 64 nafar tuman (shahar) 
sektor rahbari, 72 nafar milliy kadrlar 
zaxirasiga kiritilgan rahbarlar, 116 nafar 
salohiyatli kadrlar rezerviga kiritilgan 
nomzodlar (mahalladagi hokim yordam-
chilari, yoshlar yetakchilari hamda xo-
tin-qizlar faollari), 44 nafar “Kelajak lider-
lari” klubi a’zolari hamda davlat organlari 
va tashkilotlarining hududiy boshqarmalari 
va tuman (shahar) bo‘limlarining xodimlari 
malaka oshirib, sertifikatga ega bo‘ldi. 

Bugungi kunda masofaviy platforma 
orqali tuman va shahar hokimlarining 83 
nafar o‘rinbosari va 67 nafar davlat fuqaro-
lik xizmatchilari malakasini oshirmoqda. 

Masofaviy platformaning qulayligi 
shundaki, unda davlat fuqarolik xizmatchilari 

kasbiy bilim va ko‘nikmalarini ishdan bo‘sh 
vaqtlarida mustaqil ta’lim shaklida rivojlantir-

ishlari mumkin. Kurs yakunida tinglovchilar te-
gishli namunadagi sertifikatni tizimning o‘zidan 

yuklab olishlari mumkin hamda davlat fuqarolik 
xizmatchisining malaka oshirganligi to‘g‘risida-

gi sertifikat uning shaxsiy ma’lumotlar bazasida 
avtomatik tarzda ko‘rinadi. Shu tariqa, zamonaviy 

axborot texnologiyalarini qo‘llagan holda davlat fuqarolik 
xizmatchilarining kasbiy kompetensiyalari mustaqil oshirib 

borilishi yo‘lga qo‘yilgan.
Bundan tashqari, davlat fuqarolik xizmatchilari uchun hafta-
ning juma kunlari “Siyosiy (Ma’rifat) o‘quv soat”lari o‘tkazib kelinayot-

gan bo‘lib, unda mamlakatimizda va xorijda hafta davomida sodir 
bo‘lgan eng ahamiyatli yangiliklar, yangi qabul qilingan me’yoriy 

hujjatlarning qisqacha mazmun-mohiyati, yurtimizda amalga 
oshirilayotgan islohotlarning ahamiyati batafsil yoriti-

ladi hamda hafta davomida mutolaa qilish uchun 
adabiyotlar tavsiya etiladi. Mazkur o‘quv 
soatlarini istalgan vaqtda ijtimoiy tarmoqlar 
orqali kuzatib borish imkoniyati mavjud.

Qolaversa, davlat xizmatchilari uchun ilm.
argos.uz elektron platformasi ishga tushiril-
gan bo‘lib, unda ham davlatning ijtimoiy-si-
yosiy, iqtisodiy hayotida dolzarb bo‘lgan 
mavzularda taqdimot va video darslar yuklab 
boriladi. Ushbu platformada davlat fuqa-
rolik xizmatchilari uchun ingliz tili, liderlik, 
ma’naviy-ma’rifiy ishlar samaradorligini 
oshirish bo‘yicha kurslar bor. 

Ushbu imkoniyatlardan qay darajada 
foydalanish bu albatta tashkilotlarda faoliyat 
yuritib kelayotgan davlat fuqarolik xizmatchi-
larining o‘zlariga bog‘liq. Sababi tashkilotdagi 
inson resurslari ishda unumdorlikka erishish 
maqsadida o‘z ustida tinimsiz ishlashi, shax-
siy va kasbiy rivojlanish ish rejalarini tuzib, 
ularga amal qilish choralarini ko‘rishi lozim.

Ra’no UMAROVA,
Davlat xizmatini rivojlantirish 

agentligi viloyat filiali 
bosh inspektori.

Joriy yilga “Insonga e’tibor va sifatli ta’lim yili” deb nom berildi. Yurtboshimiz 
Murojaatnomada 2023-yildagi eng asosiy vazifalardan biri sifatida maktab-
larda ta’lim sifati hamda jamiyatda o‘qituvchi kasbining nufuzini oshirish, 
muallimlarning sharoitlarini yaxshilash ekanligini ta’kidladi. Xo‘sh, maktablar-
da ta’lim sifatini oshirish uchun nimalar qilinishi lozim? 

Yuqoridagi fikrlardan ko‘rinib turibdiki, maktablarda ta’lim sifatini oshirish uchun bar-
taraf etilishi lozim bo‘lgan muammolar talaygina. Avvalo, ushbu muammolar o‘rganilib, ijob 
hal etilsa, o‘qituvchilarning o‘z ustida ishlashiga imkon yaratilsa, maktablarda ta’lim sifati 
oshishiga shubha yo‘q. Aks holda sovuq tufayli maktabga kelmagan o‘quvchilarga Kunda-
lik.com da baholar qo‘yiladi, tadbirlardan bo‘shamagan o‘qituvchi o‘z ustida ishlashga vaqt 
topolmaydi, maktablarda faqat direktorning qarindoshlariga mukofot puli yoziladi va hoka-
zo. Bunday ko‘zbo‘yamachiliklarni ko‘rgan o‘qituvchi qanday qilib ishtiyoq bilan o‘quvchilar-
ga sifatli ta’lim bera oladi, degan savolni ham o‘ylashimiz kerak.  

Xurshida ERNAZAROVA 
tayyorladi.



3Xalqaro grant universitetga nima beradi?2023-yil 11-fevral, 
shanba

So‘nggi o‘n yillikda respublikam-
izda oliy ta‘lim sifatini oshirishda 
keng ko‘lamli islohotlar amalga 
oshirildi va muhim qarorlar qabul 
qilindi. Ayniqsa, xorijiy ilg‘or tajrib-
ani o‘rganish va o‘quv jarayoniga 
tatbiq etish orqali ta’lim tizimini 
tubdan takomillashtirishning keng 
yo‘lga qo‘yilishi oliy ta’limning 
ahamiyati hamda xalqaro hamkor-
likni jadal rivojlantirishdagi rolini 
yanada oshirdi. 

Xususan, O‘zbekiston Respublikasi 
Prezidentining 2019-yil 8-oktabrda qabul 
qilingan “O‘zbekiston Respublikasi oliy ta’lim 
tizimini 2030-yilgacha rivojlantirish konsepsi-
yasini tasdiqlash to‘g‘risida”gi farmonida oliy 
ta’limni rivojlantirish strategiyasi bayon etildi va 
oliy ta’lim muassasalarining asosiy maqsadlar-
iga aniqlik kiritildi. Bundan tashqari, oliy ta’lim 
tizimining investitsiyaviy jozibadorligini oshirish, 
xalqaro miqyosda tanilishi va raqobatbardosh-
ligini ta’minlash maqsadida respublika oliy ta’lim 
tizimini xalqaro ta’lim standartlari bilan uyg‘un-
lashtirish, ilg‘or xorijiy tajribani chuqur o‘rganish 
va tahlil qilish asosida ta’lim dasturlarini jahonda 
tan olingan xalqaro standartlar talablariga mo-
slashtirish bo‘yicha asoslangan takliflar ishlab 
chiqish vazifalari belgilandi. 

Belgilangan vazifalar doirasida bugungi 
kunda Toshkent davlat iqtisodiyot universiteti 
Samarqand filialida Yevropa Ittifoqining Eras-
mus+ dasturi homiyligidagi  AgroDev loyihasi 

asosida ilg‘or xorijiy tajribani qo‘llagan hol-
da o‘quv-metodik jarayonni takomillashtirish, 
professor-o‘qituvchilarning malakasini oshirish, 
talabalar almashinuvini kengaytirishga qaratilgan 
chora-tadbirlar amalga oshirilmoqda.

AgroDev – sifatli qishloq xo‘jaligi va oziq-ovqat 
mahsulotlari ishlab chiqarish tarmoqlari barqaro-
rligini qo‘llab-quvvatlashga qaratilgan oliy ta’limni 
rivojlantirishga oid loyiha bo‘lib, undan ko‘zlangan 
asosiy maqsad – agrosanoat ishlab chiqarishi 
bilan bog‘liq bo‘lgan oliy ta’limni modernizatsiya 
qilish orqali Qirg‘iziston va O‘zbekistonda barqa-
ror qishloq xo‘jalik oziq-ovqat mahsulotlari ishlab 
chiqarish tizimlarini joriy etishdir.

Loyiha doirasida kelgusida amaldagi ham-
korlik aloqalarini rivojlantirish, xorijiy oliy o‘quv 
yurtlarida professor-o‘qituvchilarning malakasini 
oshirish, turli yo‘nalishlar uchun yangi o‘quv 
dasturlari, zamonaviy o‘quv-metodik adabiyotlar 
yaratish, yangi tashabbuslarni amalga oshirish 
bo‘yicha muzokaralar o‘tkazildi va ijtimoiy-iqti-
sodiy ahamiyatga ega tadbirlar amalga oshirildi.

Jumladan, 2022-yilda filialning 10 nafar pro-
fessor-o‘qituvchisidan iborat delegatsiya Shvet-
siyaning Linneus universiteti, Latviyaning Amaliy 
bilimlar va texnologiyalar universiteti hamda Pol-
shaning Krakov qishloq xo‘jaligi universitetlar-
ida malaka oshirib qaytishdi. Tashrif davomida 
delegatsiya a’zolari xorijiy hamkorlar tomonidan 
tashkillashtirilgan, oliy ta‘lim sifatini oshirish, 
o‘quv dasturlarini modernizatsiya qilishga qa-
ratilgan auditoriya darslari, o‘rmon xo‘jaliklari, 
fermer xo‘jaliklari, laboratoriyalar, qayta ishlash 
va xizmat ko‘rsatish korxonalarida olib borilgan 
amaliy darslarda qatnashishdi. Shvetsiyaning 

“Vida” o‘rmon xo‘jaligi, “Lantmännen” qishloq 
xo‘jaligi mashinalari parki, Latviyaning “Latvijas 
Piens”  sutni qayta ishlash korxonasi, “Maxima” 
oziq-ovqat logistikasi, “KEEFA” va “KRONIS” 
meva-sabzavotlarni qayta ishlash korxonalari, 
agroturistik ob’yektlar –  “Piparmētru namiņš”,  
“Zoltners”, “Dabas gardumi”, “Pūteļkrogs” kabi 
qishloq xo‘jaligi korxonalari, Polshaning “Mu-
larski” oilaviy korxonasi, organik chiqindilarni 
qayta ishlash, biogaz ishlab chiqarish korxo-
nalarida amaliy darslar uyushtirildi.

Mezbon oliy o‘quv yurtlarining profes-
sor-o‘qituvchilari Chris High, Heiko Fritz, Cor-
nelia Vithoft, Irina Kulitane, Anita Blija, Machiej 
Chowaniak va boshqalar  tomonidan universi-
tetlarning faoliyati, ta‘lim jarayoni hamda ilmiy 
islohotlar to‘g‘risida taqdimotlar qilindi. Oliy 
ta’lim muassasalarining kutubxonalari, fakultet 
hamda muzeylariga tashriflar amalga oshirildi va 
TDIU Samarqand filiali kutubxonasi bilan o‘zaro 
hamkorlik bo‘yicha kelishuvga erishilib, filial 
ARMga bir qancha adabiyotlar  beg‘araz yetka-
zib berish uchun topshirildi. 

Bundan tashqari, kelishuvlarga asosan 
Yevropa hamkor universitetlaridan ham filialga 
tashriflar amalga oshirildi. Latviyalik professor-
lar Anita Blija, Sanita Sazonova, Tatyana Kince, 
Jelena Zagorskalar tomonidan TDIU Samarqand 
filiali “Agrobiznes va investitsion faoliyat” ta’lim 
yo‘nalishi talabalariga “Oziq-ovqat mahsulotlarini 
saqlash texnologiyasi”, “Oziq-ovqat xavfsizligi” 
mavzularida darslar o‘tildi. Darslar mobaynida 
mutaxassislar O‘zbekistonda ishlab chiqariladi-
gan mahsulotlarining sifat va xavfsizlik ko‘rsat-
kichlarini yaxshilash, eksport geografiyasini 
kengaytirish, shuningdek, mamlakatimizning 
organik mahsulot ishlab chiqarish salohiyatidan 
yanada to‘laroq foydalanish imkoniyatlarini os-
hirish borasidagi fikrlarini bildirishdi. 

Linneus professori Heiko Fritzning filialga 
tashrifi davomida professor-o‘qituvchilarga 
“Keys stadi topshiriqlarini Geo indikatorga 

bog‘liq holda o‘qitish” mavzusida mahorat darsi 
o‘tilib, ma’ruza va amaliy mashg‘ulot darslarini 
amaliyotga bog‘liq holda o‘tishda keys-stadilar-
dan keng foydalanishning ahamiyati tushuntiril-
di. Shuningdek, mazkur oliy o‘quv yurti profes-
sori Christopher High tomonidan filial talabalari, 
ilmiy tadqiqotchilari ishtirokida “Barqaror rivo-
jlanish hamda qishloq turmush tarzi” mavzusida 
seminar-trening tashkil etildi. 

Yana bir maqsadli tashriflardan biri Avstri-
yaning “Hilswerk international” xalqaro tashkiloti 
vakili Mirzoravshan Qobilov ishtirokida bo‘lib, 
organik mahsulotlar hamda Global GAP standar-
ti talab va normativ qoidalari yuzasidan ma’ru-
za qilindi. Xuddi shunday Polshadan kelgan 
Machiej Chowaniak ma’ruzasida  ushbu stan-
dart talablari, uni amaliyotga tatbiq etishning 
afzalliklari, qishloq xo‘jaligi mahsulotlarini ishlab 
chiqaruvchilar va eksport qiluvchilar uchun stan-
dartni sertifikatlash jarayonlarida belgilangan 
me’yorlar to‘g‘risida ma’lumotlar berildi. 

Ta’kidlash joizki, loyiha doirasida ilmiy va 
o‘quv-uslubiy yo‘nalishlarda ahamiyatga molik 
ishlar bajarildi. Filial professor-o‘qituvchisi G‘ayrat 
Ibragimovning qishloq xo‘jaligi iqtisodiyoti ixtisos-
ligida “Agroxizmat korxonalari va fermer xo‘jaliklari 
o‘rtasidagi iqtisodiy munosabatlar samaradorligini 
oshirish” mavzusidagi iqtisodiyot fanlari bo‘yicha 
falsafa doktori (PhD) dissertatsiyasi himoyasi 
muvaffaqiyatli amalga oshirildi. Shuningdek, filial 
jamoasi tomonidan “Agrar siyosat va oziq-ovqat 
xavfsizligi” fanidan darslik yozilib, nashr qilish 
uchun topshirildi. 10 ta fan jahon ta’lim standar-
tlari talablariga mos holda modernizatsiya qilindi. 

Filial professor-o‘qituvchilari Farhod Ahrorov va 
Iroda Baymuradovalar muallifligida Shvetsiyaning 
oliy ta’limni boshqarish hamda Latviyaning agro-
turizm bo‘yicha tajribasi va ularni O‘zbekistonda 
qo‘llash imkoniyatlari haqida 2 ta ilmiy maqola 
chop etildi.

Olib borilgan uchrashuvlar natijasida filialda 
talabalarning o‘quv yuklamasi bilan Shvetsi-
yaning kredit-modul tizimini solishtirish, o‘qit-
ishda Global GAP tamoyillarini qo‘llash, o‘quv 
jarayonida mustaqil va guruhda ishlash muhitini 
yanada yaxshilash, raqamli o‘qitish usullaridan 
ko‘proq foydalanish, kafedralarda akademik 
erkinlikni kuchaytirishga ko‘proq e’tibor berilishi 
bilan bog‘liq masalalar ko‘rib chiqildi va isloh 
qilinmoqda.  

Oliy ta’limni rivojlantirish, ta’lim sifatini os-
hirish borasida loyiha a’zolari bo‘lgan O‘zbeki-
ston agrobiznes assotsiatsiyasi, O‘zbekiston 
Agro axborot-innovatsiya markazi bilan “Uni-
versitet-fan-sanoat” doirasidagi hamkorliklar-
ni qo‘llab-quvvatlash, ishlab chiqarish uchun 
mutaxassislar tayyorlashni maqsadli belgilash va 
dual ta’limni joriy etish maqsad qilinmoqda.  Bu 
esa kelajakda talabalar tadbirkorligini rivojlanti-
rish maqsadida startaplar, innovatsion loyihalar 
qilishga ijobiy turtki bo‘lmoqda.  

Xalqaro oliy ta’lim muassasalari bilan o‘zaro 
hamkorlik milliy ta’lim tizimining sifati oshishida, 
sohalar bo‘yicha yetuk kadrlar tayyorlash, ularn-
ing malaka va ko‘nikmalarini rivojlantirishda o‘z 
samarasini ko‘rsatmoqda.  

AgroDev grantining TDIU 
Samarqand filiali jamoasi.

QISHLOQ XO‘JALIGI 
RAQOBATBARDOSHLIGINI 

OSHIRISHDA OLIY TA’LIMNI 
RIVOJLANTIRISH

Toshkent davlat iqtisodiyot universiteti Samarqand filiali yuqori malakali 
professor-o‘qituvchilarni quyidagi kafedralardagi lavozimlarga tanlov asosida

ISHGA TAKLIF ETADI
T/r Lavozimlar va fanlar  nomi O‘rinlar soni

1 Dotsent (Moliyaviy hisob, moliyaviy hisobot muammolari, ichki audit) 1 nafar

2 Dotsent v.b. (Bank ishi va moliya asoslari, bank ishi, banklarda moliyaviy hisob) 1 nafar

3 Professor v.b. (Moliya va soliqlar, soliqlar va soliqqa tortish, sug‘urta ishi) 1 nafar

4 O‘qituvchi (Rus tili) 1 nafar

5 O‘qituvchi (Ingliz tili) 1 nafar

6 Assistent (Qishloq xo‘jaligi fanlari bo‘yicha) 1 nafar

7 Assistent (Tijorat banklari, bank va moliya bozorlari) 1 nafar

8 Assistent (Soliqlar va soliqqa tortish) 1 nafar

9
Xalqaro hamkorlik bo‘limi boshlig‘i (Oliy ma’lumotli, rus,

ingliz va nemis tillarini bilishi lozim)
1 nafar

Arizalar gazetada e’lon chop etilgan kundan boshlab, bir oy muddatgacha qabul qilinadi.

Nomzodlar zamonaviy pedagogik va axborot texnologiyalarini yaxshi o‘zlashtirgan bo‘lishi shart. Ilmiy daraja va unvonga 

ega bo‘lish, chet tilini yaxshi o‘zlashtirganlik tanlovda ustunlik beradi.

Tanlovda qatnashishni xohlovchilar batafsil ma’lumot olish uchun filial xodimlar bo’limiga murojaat qilishlari mumkin.

Manzil: Samarqand shahri Professorlar ko‘chasi, 51-uy.

Telefon: +99890-604-72-82.

DA’VOLAR BO‘LSA...
Samarqand shahrida xususiy amaliyot bilan 

shug‘ullanuvchi notarius Narzullayeva Lola 
Shukurullayevna notarial idorasida marhum 
Zaripova Sayyora Sharipovnaga (2020-yil 13-iyulda 
vafot etgan) tegishli mol-mulk uchun meros ishi 
ochilmoqda. Shu munosabat bilan merosxo‘rlarning 
Narzullayeva Lola Shukurullayevna notarial idorasiga 
murojaat etishlarini so‘raymiz.

Manzil: Samarqand shahri Nodirabegim 
ko‘chasi, 5/1-uy.

* * *
Payariq tumanida xususiy amaliyot bilan 

shug‘ullanuvchi notarius Ortiqboyev Aziz 
Azamatovich notarial idorasida marhum 
Abduraxmonov Vahob Ergashevichga (2021-yil 
26-mayda vafot etgan) tegishli mol-mulk uchun 
meros ishi  ochilgan. Shu munosabat bilan 
merosxo‘rlarning Ortiqboyev Aziz Azamatovich 
notarial idorasiga murojaat etishlarini so‘raymiz.

Manzil: Payariq tumani Chelak shaharchasi, 
Istiqlol ko‘chasi, 73-uy.

* * *
Jomboy tumanida xususiy amaliyot bilan 

shug‘ullanuvchi notarius Mamatqulov Otabek 
Bolbekovich notarial idorasida marhum Amirkulov 
Kaxramonga (2022-yil 15-dekabrda vafot etgan) 
tegishli mol-mulk uchun meros ishi ochilmoqda. 
Shu munosabat bilan merosxo‘rlarning Mamatqulov 

Otabek Bolbekovich notarial idorasiga murojaat 
etishlarini so‘raymiz.

Manzil: Jomboy tumani Saroy ko‘chasi, 15-
uy.

* * *
Payariq tumanida xususiy amaliyot bilan 

shug‘ullanuvchi notarius Ashurova Dilafruz 
Ziyodullayevna notarial idorasida marhum Achilov 
Tajiga (2014-yil 16-sentabrda vafot etgan) 
tegishli mol-mulk uchun meros ishi  ochilgan. Shu 
munosabat bilan merosxo‘rlarning Ashurova Dilafruz 
Ziyodullayevna notarial idorasiga murojaat etishlarini 
so‘raymiz.

Manzil: Payariq tumani Chelak shaharchasi, 
Istiqlol ko‘chasi, 110-uy.

* * *
Samarqand shahrida xususiy amaliyot bilan 

shug‘ullanuvchi notarius Narzullayeva Lola 
Shukurullayevna notarial idorasida marhum 
Ashurova Salomatga (2021-yil 2-sentabrda 
vafot etgan) tegishli mol-mulk uchun meros ishi 
ochilmoqda. Shu munosabat bilan merosxo‘rlarning 
Narzullayeva Lola Shukurullayevna notarial idorasiga 
murojaat etishlarini so‘raymiz.

Manzil: Samarqand shahri Nodirabegim 
ko‘chasi, 5/1-uy.

* * *
Samarqand shahrida xususiy amaliyot bilan 

shug‘ullanuvchi notarius Ismoilova Shahlo 

Bahrilloyevna notarial idorasida marhum Shakirova 
Sharofatga (1992-yil 8-iyunda vafot etgan) tegishli 
mol-mulk uchun meros ishi ochilmoqda. Shu 
munosabat bilan merosxo‘rlarning Ismoilova Shahlo 
Bahrilloyevna notarial idorasiga murojaat etishlarini 
so‘raymiz.

Manzil: Samarqand shahri Abdurahmon 
Jomiy ko‘chasi, 17-uy.

* * *
Samarqand shahrida xususiy amaliyot bilan 

shug‘ullanuvchi notarius Tursunov Suhrob 
Berdiqulovich notarial idorasida marhum 
Abdushukurov Odil Rabbimovichga (2022-yil 
26-martda vafot etgan) tegishli mol-mulk uchun 
meros ishi ochilmoqda. Shu munosabat bilan 
merosxo‘rlarning Tursunov Suhrob Berdiqulovich 
notarial idorasiga murojaat etishlarini so‘raymiz.

Manzil: Samarqand shahri Beruniy ko‘chasi, 
200-uy, 3-xona.

* * *
BEKOR QILINADI

Sotuvchi Radjabov Shodmonjon Rabbimovich 
va sotib oluvchi Sadikova Marxabolar o‘rtasida 
Samarqand shahri Sh.Rashidov ko‘chasi, 100-uyda 
joylashgan do‘kon uchun tuzilgan, Samarqand 
viloyat yer tuzish va ko‘chmas mulk kadastri davlat 
korxonasidan 2001-yil 9-fevralda tasdiqlangan 194 
raqamli oldi-sotdi shartnomasining sotib oluvchidagi 
nusxasi yo‘qolganligi sababli bekor qilinadi.

Aslida juda ko‘p oilaviy janjallarni tahlil qilganimizda hammasi mayda, 
arzimas gaplardan boshlanganini kuzatish mumkin.  Kichik gap-so‘zlar, 
bir-biriga nisbatan hurmatsizlik, tez-tez "men-sen"ga borish katta jan-
jallarga sabab bo‘lmoqda. 

FHDYO bo‘limlari qoshida tashkil etilgan yoshlarni oilaga tayyorlash maktablarida nikoh-
lanuvchilar bilan suhbatlashar ekanmiz, ularning  aksariyati hayotga juda yengil qarayotgani-
ni sezamiz. Turli soha xodimlari ishtirokida o‘tkaziladigan mashg‘ulotlar davomida yoshlar 
oiladagi o‘zaro mas’uliyat, burch kabi gaplarni birinchi bor eshitayotganini tan olishadi. 
Vaholanki, bu oddiy, oilada aytilishi lozim bo‘lgan fikrlar. 

Ba’zi yoshlar esa to‘ygacha faqat yaxshi jihatlarini ko‘rsatib, to‘ydan so‘ng arzimas gaplar 
uchun ajrashaman, deb turib olishi, ammo vaqt o‘tgach, bundan nechog‘lik afsuslanishlariga 
ham guvoh bo‘lganmiz. Ayniqsa, keyingi paytlarda telefon tufayli kelib chiqayotgan janjallarni 
alohida ta’kidlashni istardim. Telefon orqali kelin yoki kuyovning yozishmalaridan xabardor 
bo‘lib qolish, shuning ortidan kelib chiqayotgan janjallar ham ba’zi yoshlarning endi boshlan-
gan oilaviy hayotiga raxna solmoqda. 

Bularning ortida oila atalmish muqaddas dargohga juda yengil munosabat bor.  Shuning 
uchun farzandlarimizni to‘yga emas, oilaviy hayotga tayyorlashga ko‘proq e’tibor berishimiz 
kerak. 

Gulandom IBRAGIMOVA,
Samarqand shahridagi 4-FHDY bo‘limi mudirasi.

ajrashayotganlar bor



MATBUOT UYI

MUASSIS: Samarqand viloyati hokimligi

MANZILIMIZ: 140100, Samarqand shahri, Ulug‘ Tursunov ko‘chasi, 80-uy, Matbuot uyi.

Gazeta «Zarafshon» tahririyatining 

kompyuter bo‘limida sahifalandi. 

«Noshir lux» MCHJ 

bosmaxonasida chop etildi.

Korxona manzili: Samarqand 

shahri, Spitamen ko‘chasi, 270-uy. 

Bosishga topshirish vaqti: 

soat 18:30 da. 

Bosishga topshirildi: 

soat 19:00
Sotuvda 

narxi kelishilgan holda

Saytimizga o‘tish uchun 
QR-kodini telefoningiz 

orqali skaner qiling

Gazeta haftaning seshanba, payshanba va shanba kunlari chiqadi.

Bosh muharrir: Farmon TOSHEV

Navbatchi muharrir: 

G‘.HASANOV.

Navbatchi: 

D.TO‘XTAYEV.

Sahifalovchi: 

B.ABDULLAYEV.

QABULXONA: (66) 233-91-51, REKLAMA VA E’LONLAR:  (66) 233-91-56 
BO‘LIMLAR:   (66) 233-91-57, 233-91-58, 233-91-59, 233-91-61

С АМАРКАНДСКИЙ
ЕСТНИКВ

Gazeta O‘zbekiston matbuot va axborot agentligining Samarqand viloyat boshqarmasida 
2012-yil 30-martda  09-01 raqam bilan ro‘yxatga olingan. Nashr 100. Indeks 438. 
16 660 nusxada chop etildi. Buyurtma 76. Hajmi 2 bosma taboq, bichimi A-2

4 "Men buyuk yurt o‘g‘lidurman..." 2023-yil 11-fevral, 
shanba

NEGA ZILZILA 
HALOKATLI BO‘LDI?

Turkiyaning Gaziantep hududidagi 
zilzila kuchi 7,8 ballni tashkil etdi. 
Bu esa magnituda shkalasi bo‘yicha 
halokatli deya baholanadi. Uning 
epitsentri nisbatan sayoz - yer ostida 
taxminan 18 kilometr chuqurlikda 
joylashgan bo‘lib, bu yer yuzasida katta 
vayrongarchiliklarga olib kelgan.

"So‘nggi 10 yil ichida faqat ikkita 
va undan oldingi o‘n yilda yana to‘rtta 
shunday kuchli zilzila bo‘ldi", deb 
tushuntiradi London xavf va ofatlarni 
kamaytirish instituti rahbari, professor 
Joanna For Uoker.

Qolaversa, bu hududda so‘nggi 200 yil 
ichida kuchli zilzila kuzatilmagan, shu 
bois tayyorgarlik darajasi muntazam yer 
silkinishiga o‘rganib qolgan hududlarga 
qaraganda pastroq.

YER QIMIRLASHIGA 
SABAB NIMA?

Yer qobig‘i bir-biriga mahkam bosilgan 
tektonik plitalardan iborat. Ko‘pincha plita 
siljiy boshlagach Plita bilan ishqalanish 
yuzaga keladi. Bosim kuchayib boradi, bir 
plastinka to‘satdan joyidan siljiydi va yer 
sirtini harakatga keltiradi.

Yuz bergan hodisada shimolga qarab 
harakatlanayotgan arab tektonik plitasi 
Anadolu plitasi bilan to‘qnashgan.

Plitalarning shunday ishqalanishi 
o‘tmishda ham halokatli zilzilaga sabab 
bo‘lgan. 1822-yil 13-avgustda u Turkiya 
va Suriyada 7,4 magnitudali zilzilani 
keltirib chiqargan.

Shunday qilib, XIX asrdagi bu zilzila 
mintaqadagi shaharlarga katta zarar 
yetkazgan edi. Birgina Aleppo shahrida 
7000 kishi halok bo‘lgan, vayronkor 
tebranishlar deyarli bir yil davom etgan.

Hozirgi zilziladan keyin ham o‘nlab 
tebranishlar sodir bo‘ldi va olimlar bu 
mintaqadagi tendensiya avvalgi yirik 
zilzilaga teng bo‘lishini kutishmoqda.

ZILZILADAN QANDAY 
OMON QOLISH MUMKIN?

Zilzila vaqtida xavf asosan bino 
qismlari qulashi, oyna siniqlari, uzilgan 
elektr simlari, xonadagi og‘ir jihozlar 
qulashi, yong‘in va vahimadagi noo‘rin 
xatti-harakatlardan kelib chiqadi.

Ularning oldini olish uchun 
zilzilaning dastlabki daqiqalaridayoq 
tezda yerga yotish va xavf manbalari 
- deraza, televizor, shkaf va boshqa 
og‘ir jihozlardan uzoqlashishga harakat 
qilish lozim. Ilgari ko‘p tavsiya etilgan 
bo‘lsa-da, eshik ostonasida turish 
xavfdan saqlab qololmaydi. Aslida stol 
osti, xona burchagi yoki hammom 
xavfsiz joy hisoblanadi.

ZILZILALAR QANDAY 
O‘LCHANADI?

Ular magnituda yoki rixter shkalasi 
bo‘yicha o‘lchanadi. Bu o‘lchov birligi 
amerikalik seysmolog Charlz Rixter 
nomiga qo‘yilgan.

Ushbu shkalaga ko‘ra, odatda 
sezilmaydigan silkinish 2,5 ballgacha 
bo‘ladi. Ularni faqat maxsus asboblar 
yordamida aniqlash mumkin.

5 magnitudali silkinishlar seziladi va 
kichik zarar yetkazishi mumkin.

8 dan yuqorisi halokatli hisoblanadi.
2011-yil mart oyida Yaponiya qirg‘oqlari 

yaqinida sodir bo‘lgan 9 magnitudali zilzila 
quruqlikda katta vayronagarchilikka olib 
kelgan va bir qator ulkan sunamilarni 
keltirib chiqargan edi.

Eng kuchli 9,5 magnitudali zilzila 
1960-yilda Chilida qayd etilgan.

Bilib qo‘ygan yaxshi

- 1985-yilda men Samarqand 
viloyat prokurorining birinchi o‘rinbo-
sari lavozimiga tayinlandim. Birinchi 
ish kunim hech esimdan chiqmay-
di. Chunki o‘shanda men viloyat 
sudi ning raisi Alisher Mardiyevga 
o‘zimni tanishtirib, ustozning 
duolarini oldim. Ishni proku-
raturadan boshlagani uchun 
ham bu odam menga kas-
bimning eng nozik jihatlar-
ini xuddi yaqin odamidek 
tutib tushuntirdi. 

O‘shanda sobiq sovet 
tizimining respublikamiz-
ga nisbatan "paxta ishi", deb boshlagan 
jinoyatkorona xuruji haqida barchamiz taas-
surotga egamiz. Men ham ana shu jarayon 
ichida edim. Garchi qil ustida turib ishlagandek 
sezsak-da, prokuratura ham, sud ham ishlar-
ni odilona ko‘rishda o‘ziga jasorat topa oldi. 

Jinoyatchi deb topilgan va 
zo‘rma-zo‘raki tergov qilin-
gan, aybi bo‘yniga majburan 
qo‘yilgan kishilar sud zalidan 
ozod qilindi. Ba’zi hollarda 

sudlanuvchiga belgilangan 
jazolar qamoq bilan bog‘liq 
bo‘lmaganligi sababli ozodlik-
dan mahrum etilmadi. Natijada 
bunday ishlar uchun markazdan 

yuborilgan prokuratura rahbarlari 
hatto keskin norozilik bildirgan 
paytlar bo‘ldi. 

Biroq, ana shunday paytda ham 
Alisher Mardiyev xolisona va bosiqlik 
bilan xulosa chiqardi. Chunki ularga 

baqirib-chaqirish befoyda ekanligini 
bilardi. Shu masala bilan huzuriga kirganimda 
u kishi past ovozda "Uka, shoshmay turing, 
hali shunday davrlar kelib, bu huquqiy o‘zi-
bo‘larchilik va uning rahnamolari o‘z jazosini 

oladi", deb aytgan. Esimda, viloyat sudining 
rayosatida respublika Oliy sudining raisi, birinchi 
o‘rinbosari, respublika prokurorining o‘rinbosari, 
hatto respublika prokurori A.Buturlin imzolagan 
nazorat tartibidagi protestlar ham rad qilingan 
hollar bo‘lgan. O‘shanda norozi tomonlarga ham 
A.Mardiyev isbotlab bergan, uning dalillariga 
qarshi gap topa olishmagan. 

O‘tgan davrning 1989-1992-yillarida mam-
lakatimizda ijtimoiy-siyosiy vaziyat keskinlashdi, 
uyushgan jinoyatchilik, terroristik va ekstremistik 
harakatlar natijasida minglab fuqarolarning kon-
stitutsion huquq va manfaatlariga ziyon yetka-
zildi. Qirg‘izistonda O‘sh viloyatining O‘zkent 
tumanida, Farg‘ona viloyati, Namangan shahri, 
Bo‘ka, Parkent tumanlaridagi ommaviy tartibsiz-
liklardan hammamiz xabardormiz. Buning ustiga 

mamlakat parlamentining ayrim vakillari o‘zla-
rining g‘ayriqonuniy harakatlari bilan aholining 
siyosiy ongini chalg‘itishga urindi. 

Ana shunday o‘ta murakkab bir sharoitda 
O‘zbekiston Respublikasida xizmat ko‘rsatgan 
yurist Alisher Mardiyev O‘zbekiston Respub-
likasi Prezidenti devoni davlat huquqiy organ-
lari bo‘limi mudiri sifatida mamlakat miqyosida 
huquqni muhofaza etuvchi barcha idoralar 
faoliyatini muvofiqlashtirishga doir chora-tad-
birlar ishlab chiqish jarayonida o‘zini ko‘rsata 
oldi. Vaziyat keskinlashgan hududlarga shaxsan 
borib, huquq-tartibot idoralari rahbarlari bilan 
bamaslahat ish ko‘rdi.

Qashqadaryo viloyati hokimining birinchi 
o‘rinbosari lavozimida ishlagan paytimda 1994-
yil 22-iyul kuni Bosh vazir raisligida Vazirlar 
Mahkamasi yig‘ilishi bo‘ldi. Respublika Adliya 
vaziri Alisher Mardiyev sud hokimiyati moddiy 
texnik ta’minotini yaxshilash masalasida gapirdi 
va sud hukmi bilan davlat foydasiga musodara 
qilingan avtoulovlarning bir qismini sudyalar 
ixtiyoriga berishni taklif etdi. Men bunday mash-
inalar moddiy ahvoli yaxshi bo‘lmagan tumanlar 
prokurorlariga ham berilishi kerakligini aytdim. U 
kishi taklifimni ma’qulladi. 

Undan keyin ham men ustozning sohadagi 
faoliyatidan ibrat oldim. Chunki bizning tizim-
da uzoq vaqt bu qadar sabot va qat’iyat bilan 
ishlash, hamkasblar hurmatini qozonish har 
kimning qo‘lidan kelavermaydi.

Kitob taqdimoti chog‘ida ustozlardan Alisher 
Mardiyev haqida aytilgan barcha iliq mulo-
hazalardan g‘ururlandim. Har bir inson uchun 
xalqiga, Vataniga, kasbiga, qolaversa, ota-onasi 
nomiga munosib yashash eng katta baxtdir. 
Alisher aka ana shu noyob baxtga musharraf 
insonlardan.

USTOZ IBRATI - HAYOT HIKMATI
O‘zbekiston Sudyalar oliy kengashi xayrli ishni boshladi. Mamlakatimiz huquqiy 
taraqqiyotiga munosib hissa qo‘shgan, hayoti, faoliyati, turmush tarzi bosh-
qalar uchun ibrat bo‘lgan huquqshunoslar haqida turkum kitoblar chiqaryap-
ti. Chunki bu hayot maktabidan ko‘plarni boxabar qilish birinchidan, ezgulik 
targ‘iboti bo‘lsa, ikkinchidan, ezgulikning rag‘bati hisoblanadi. Mushtariylar 
Hadicha Sulaymonova, Mamlakat Vosiqova, Halima Muhiddinova singari fidoyi 
huquqshunos ayollar faoliyati haqidagi "Uch mashhur o‘zbek ayoli" kitobidan 
xabardor. Turkumning navbatdagisi Samarqand farzandi Alisher Mardiyevga 
bag‘ishlangan va u "Munosib yashamoq baxti" deb nomlangan.
Ushbu kitobning O‘zbekiston Sudyalar oliy kengashida taqdimoti o‘tkazildi. 
Unda el tanigan huquqshunoslar, huquqshunos-olimlar, davlat va jamoat 
arboblari ishtirok etib, Alisher Mardiyevning O‘zbekiston huquqshunosligi 
yo‘lidagi fidokorona xizmatlarini misollar bilan ta’kidlab o‘tdilar. 
Biz quyida O‘zbekiston Respublikasi Bosh prokuraturasi faxriysi Erkin 
ABZALOVning fikrini hukmingizga havola etamiz:

Gulnora XOLDOROVA 
tayyorladi.

Tarbiya insonning inson bo‘lib yashashida juda 
katta ahamiyatga ega. Shu tufayli haqiqatda 
yaxshi fazilatli, jamiyatga foydasi tegadigan, 
kamtar insonlarni tarbiya ko‘rgan odamlar qa-
toriga qo‘shib gapirishadi. Bunday odamlarga 
nisbatan “Bu odam tarbiya ko‘rgan” yoki “tar-
biyali” so‘zlari ishlatiladi. Demak, bu odamning 
harakati, qilayotgan ishlari, muomalasi, jamoat 
o‘rtasida o‘zini tutishi hammaga ma’qul. Biror-
ta harakati bilan birovlarning dilini og‘ritmaydi. 
Gaplari ham ibratli bo‘lib, boshqalarni beixtiyor 
tarbiyalaydigan bo‘ladi.

Bugun davralarda odamlarning suhbatida “zamon o‘zgarib, 
tezlashib, bolalarimiz tarbiyasi buzulib boryapti”, degan gaplar-
ni ham eshitib qolamiz. Aslida bunday holatga bugungi tarbiya 
sabab bo‘lmoqda. Tarbiyaga hamma oilada ham yetarlicha 
ahamiyat berilmayapti. Ota-onasi ishda, bolasi birovning qo‘li-
da. Bular ota-ona mehrisiz qanday tarbiyalanadi? Hozir mak-
tabgacha ta’lim muassasalariga qamrov kengaymoqda. Ammo 
bu yerda bolalarimizni kim tarbiyalayapti? Shu tarbiyachilarning 
tarbiya darajasi talabga javob beradimi, ularda tarbiya ilmi qay 
darajada? Umuman, bola oilada olmagan tarbiyani maktabda 
ola bilmaydi. 

Tarbiyaning ildizi qayerda? 
Har bir inson yoshidan qat’i nazar, bugun qanday bo‘lsa, 

shunday tarbiyalangan. Agar kishiga nisbatan bu “tarbiyali” degan 
ibora ishlatilgan bo‘lsa, uni xuddi shunday tarbiyalashgan. Kim 
bolasini halol luqma bilan o‘stirgan bo‘lsa, bu bolaning tarbiyasi-
da nuqsonlar kam uchraydi. Demak, tarbiyaning asl ildizida ha-
lollik yotibdi. Halollik esa faqat shaxsiy ibrat orqali shakllanadi.

Bolaning qanday odam bo‘lishi faqat oiladagi tarbiyaga 
bog‘liq. Agar u iqtidorli bo‘lsa-yu oilada ota-onadan to‘g‘ri tarbi-
ya topmasa, uning xarakteri qanday muhitda kimlarning orasida 
yashayotganligiga bog‘liq bo‘lib qoladi. Agar u o‘g‘rilar galasiga 
tushib qolsa, “iqtidorli” o‘g‘ri bo‘lib tarbiyalanadi va shunday 
yetishadi. Shu tariqa jamiyat bitta insonni shu jamiyat zarariga 
ishlaydigan qilib ulg‘aytiradi. Birorta kishini e’tibordan chetda 
qoldirib, tarbiyani biror vaqt yoki biror bolaga nisbatan susaytirib 
bo‘lmaydi.

Sa’diy Sheroziy aytganidek, “Agar tarbiya ko‘rmasa odam, 
eshak bo‘lib qolur yuzga kirsa ham”. Demak bola hali yoshda, 
kattarsa yaxshi bo‘lib qoladi, degan xato fikrdan yiroq bo‘lishimiz 
kerak.

Ota-ona bolani birinchi galda o‘zini biladigan, o‘zini o‘rgan-
gan, o‘zining kimligiga o‘zi baho bera oladigan qilib tarbiyalashi 
lozim. Bejiz “O‘zini bilmagan odam, o‘zgalarni na bilsin”, deb 

aytilmaydi. O‘zini bilgan odamda kibr, o‘zini boshqalardan ustun 
qo‘yish, hasad kabi illatlar bo‘lmaydi. Bu illatlardan yiroq bo‘lgan 
odamlar hamma joyda o‘zining o‘rnini biladi, mas’uliyatni his qilib 
yashaydi.

Tarbiyaning haqiqiy darajasiga yetishi uchun tarbiyachi tar biya 
ilmi dan ham xabardor bo‘lishi kerak. Tarbiya ilmi juda keng 
qamrovli bo‘lib, u o‘z ichiga ruhiy, jismoniy va aqliy tarbiyalar-
ni qamrab oladi. Insonga birinchi galda ruhiy tarbiya kerak. Shu 
yo‘nalishda iymon-e’tiqodning nimaligini anglab boradi. Ruhiy 
tarbiyaga juda katta ahamiyat berish lozim ekan. Chunki, inson-
ning tanasi bu foniy dunyoda insonga xizmat qiladi. Rohati ham, 
azobi ham shu dunyoda. 

Tarbiyaning navbatdagi yo‘nalishi har qanday inson jis-
moniy jihatdan ham tarbiyalangan va qo‘lidan jismoniy 
ish qilish keladigan bo‘lishi ham kerak. Jismoniy jihat-
dan tani-jonining sog‘lig‘i uning imkoniyatidan, kuchidan 
dalolat beradi. Aqliy va ruhiy tarbiyani mukammal qilish 
uchun ham jismoniy jihatdan sog‘lom bo‘lish lozim. Shu 
bilan birga, tarbiyaning eng muhim yo‘nalishlaridan biri 
aqliy tarbiyadir. Insonning obro‘si oshishida, jamiyatda 
o‘z o‘rnining topishida aqliy tarbiya katta ahamiyatga ega. 
Chunki odam aql bilan olamda sodir bo‘lgan, bo‘layotgan 
va bo‘ladigan hodisa va jarayonlarning mazmun-mohiyati-
ni o‘rganib, tushunib, lozim bo‘lgan holatlarda boshqarib 
boradi.

Tarbiya shunday ahamiyatli jarayonki, bu haqda Abdulla 
Avloniy ta’kidlab aytadi: “Tarbiya bizlar uchun yo hayot – yo 
mamot, yo najot – yo halokat, yo saodat – yo falokat mas-
alasidur”. “Yaponiyada boshlang‘ich sinflarga toki oltinchi sinfga-

cha “Axloq tomon yo‘l” dasturi ostida dars o‘tishar ekan. Bunda 
o‘quvchilar faqat axloq va kishilar bilan muomalani o‘rganishar 
ekan. Ko‘rinib turibdiki, ularda maktabdagi yoshlarga yondashish 
“Ta’lim va tarbiya” emas, balki “Tarbiya va ta’lim” prinsipi asosida 
amalga oshirilar ekan.

Tarbiya bilan bog‘liq bo‘lgan inson uchun o‘ta zarur fazilatlar-
dan biri obro‘dir. Obro‘ning asl ildizi ham birinchi galda inson-
ning tarbiyalanganlik darajasiga bog‘liq. Jamiyatda halol mehnat 
qilib, insonlardan yaxshilikni ayamaydigan kishilarning jamoat 
o‘rtasida obro‘yi oshib boraveradi. Obro‘ shunday ne’matki, uni 
sotish ham, sotib olish ham mumkin emas ekan. Ammo atro-
fimizda hasadgo‘ylar ham yo‘q emas. Ular obro‘li odamga hasad 
qilib, uning obro‘sini to‘kishga harakat qilaveradi, turli nag‘malar 
va g‘irromliklarni ishga solaveradi. Ma’lum bir kichik davrada bu 
g‘alamislar o‘z maqsadiga erishishi mumkin, lekin yaxshi odam-
ning obro‘sini to‘ka olmaydi. Chunki yaxshi odam o‘z prinsiplari-
dan chekinmaydi.

Obro‘li bo‘lish birinchi galda odamning o‘ziga bog‘liq. Bun-
ing uchun u o‘zini tarbiyalaydi. Buni saqlab qolish uchun tizimli 
ravishda hushyorlik bilan o‘z ustida shug‘ullanib boradi. Ikkinchi-
dan, u oilasining obro‘sini asrashi ham lozim. Agar oilada birorta 
tarbiyasi buzuqrog‘i bo‘lsa, butun oilani yomon otli qiladi. Ushbu 
oila bilan do‘stlashish, quda-anda bo‘lishdan ham hazar qili-
shadi. Uchinchidan, mehnat jamoasining obro‘si bugungi keskin 
raqobat sharoitida o‘ta muhim. Shu tufayli har bir xodim o‘zining 
mehnat jamoasining mavqeini ko‘tarish ustida ham bosh qotirish, 
unga erishish uchun tizimli harakat qilishi lozim. To‘rtinchidan, 
har bir inson yashagan hudud va Vatanining obro‘li bo‘lishiga 
ham mas’ul. Hozirgi zamonda Chingiz Aytmatov deyilsa, odam-
lar Qirg‘izistonni ko‘z oldiga keltiradi. Rasul Gamzatov deganda 
esa Dog‘iston ko‘z o‘ngimizga keladi. Bu insonlar millat va Vatan 
obro‘sini ko‘targan insonlardir.

Imom Buxoriyni musulmon olamida kim bilmaydi? Alisher 
Navoiyni kim tan olmaydi? Amir Temur, Manguberdi deyilsa, 
kimni tasavvur qilamiz? Albatta, O‘zbekistonni, o‘zbek millatini. 
Bular kabi Vatan va millat fidoyilari millatni dunyoga tanitgan 
insonlar. 

Tarbiya mukammal bo‘lsa, har bir shaxs o‘ziga tashxis qo‘ya 
olsa, o‘z aqli bilan o‘zini boshqarsa, bunday insonlar o‘zlarini juda 
erkin his qiladi. Agar erkin odamning tani joni sog‘ bo‘lib, ko‘ngli 
xotirjam bo‘lsa, asl baxtli inson aynan shulardir.

Ko‘rinib turibdiki, tarbiya va obro‘ning asl ildizi halollik ekan. 
Halollikdan unib chiqqan nihol vaqti kelib juda katta hosil beradi-
gan daraxt bo‘ladi. Bu hosil shu tuproqda o‘sgan barcha aholini 
boqadi. Shu tufayli o‘zining ham, Vatanining ham, millatining ham 
obro‘si oshib boraveradi.

Mamayunus PARDAYEV,
Samarqand iqtisodiyot va servis instituti professori,

 iqtisodiyot fanlari doktori.

